
AMICALA DE SAVEGNY-FORI

Lo 6 dâo mài de ma 1982, l'étant quranta et doû meimbro po tenf la pre-
mfre tenâblya de l'annâïe, à l'Auberdzo dâi z'Alpè, à Savegny; on lâi tenâblya
statutâira po cein que faut renovallâ lo comitâ, ein reimplyècf dâi meimbro se

lâi a dâi dèmechon et, po lo bossî, balyî cougnesseince dâi compto, que la coume-
chon de vèrificachon de stâo z'isse l'a falyu que Iè vouâitisse bin adrâi po vére se

l'étant djusto et ein oordre.
Adan, po quemincf, lo presideint Alfred Noverraz âovre la tenâblya, tot

redzoyf de vére atant d'ami preseint et lâo sohfte la binvegnâita, de bî savâi.
Pu l'a lo dèlâo d'annoncf qu'onna diféla meinbra, que fasâi partya de

l'Amicâla du grantein, s'ein è allaie vè on mondo meillâo, lo 18 dâo mai de fèvrâi
de sti an; adan, po honora sa mémoire et son bon sovenî, lo presideint prèye
l'asseimblyâi'e de se lèva onna menuta.

Aprî la lectoûra dâi compto pè lo bossî Jacques Delessert, ye vant bouna-
drâi; la rapportâosa de la coumechon Emmy Michlig, l'a de que l'étant âo pecolon
et l'a félicita et remâcha lo bossî. Pu onna supplèanta l'a ètâ nommâi'e, l'è Dama
Louise Chollet, de Savegny; doû z'autro meimbro sant dzà nomma po l'an que vin.

Vin lo tor dâo comitâ que, su propoûsechon d'on meimbro, l'è renomma pè
acclamachon ma, l'è pas tot, n'ein manque ion, po cein que Dama Alice Bovet l'a
dèmechounâ; dan l'è propoûsâie Dama Marie-Louise Goumaz, de Pouâidâo, qu'è
nommâi'e pè acclamachon et que sarà finta presta po reimplyècî lo segrètéro adan

que stisse s'ein âodrâ ein condzî.
Adan lo comitâ l'è composa dinse po onn'annâie :

Alfred Noverraz, presideint
Reynold Richard, vice-presideint
Frédéric Duboux, segrètéro
Jacques Delessert, bossî
Marie-Louise Goumaz, adjointe.
Quemeint de coutema, n'ein prâo tsantâ, conta et dèvesâ ein patoi tota la

vépra : tot l'è bin z'u dan et pu on novî ami l'è vegnâi permi no, que l'è Alfred
Noverraz, de Gravau, dâo mîmo nom que noûtron presidein : binvegnâita à li.

Bondzo à tî, ai malâdo, ai patoisan remand et vaidotain.

F. Duboux


	Amicala de Savegny-Fori

